
Biografija 

 

           Alma Pehlivanović je rođena 1987. godine u Bihaću, Bosna i Hercegovina, gdje je 

završavila osnovnu i srednju školu. Obrazovanje nastavlja na Filozofskom fakultetu u Sarajevu 

gdje se 2006. godine upisuje na Odsjek za anglistiku, studijska grupa Engleski jezik i 

književnost kao redovna studentica. 2009. godine završava prvi ciklus studija. Drugi ciklus 

studija upisuje 2009. godine na Filozofskom fakultetu u Sarajevu, Odsjek za anglistiku, 

studijska grupa Engleski jezik i književnost – nastavnički smjer. Završni rad na temu „Using 

Games in Primary EFL Classroom“ je uspješno odbranila 19.4.2012. i time stekla diplomu i 

zvanje magistar engleskog jezika i književnosti – nastavnički smjer. 2012. godine upisuje se na 

Doktorski studij iz lingvistike na Filozofskom fakultetu u Sarajevu gdje je 13.7.2018. godine 

uspješno odbranila doktorsku disertaciju pod nazivom „Metafore u časopisima za žene i 

muškarce na engleskom jeziku“ pod mentorstvom prof. dr. Nihada Delibegović Džanić.  

           Od 2012. godine radi na Pedagoškom fakultetu u Bihaću, Odsjek za engleski jezik i 

književnost kao viša asistentica, a od 2018. kao docentica. U akademskoj 2014/2015. i 

2015/2016., odlukom NNV-a Pedagoškog fakulteta, biva imenovana za voditeljicu I ciklusa 

studija na Odsjeku za engleski jezik i književnost. Pored toga, bila je jedan od glavnih 

organizatora Festivala engleskog jezika ("English Language Festival - ELF") održanih 2015., 

2016., 2019., 2022. i 2023. godine, kao i urednik studentskih magazina i lektor engleskog jezika 

za Post Scriptum, Časopis za obrazovanje, nauku i kulturu, Broj 4/5 2015. Bila je mentor na 

više završnih radova (10), kao i član u 65 komisija na završnim radovima (I i II ciklus). Pored 

toga je bila i član nekoliko komisija za izbor u zvanje. Od 2020. do 2023. je bila Koordinator 

tima za osiguranje kvaliteta na Pedagoškom fakultetu. Član je Drustva za unapređenje 

primijenjene lingvistike u BiH. Bavi se istraživanjima iz područja kognitivne lingvistike, rodnih 

studija i metodike nastave engleskog jezika.  

